
Predmet: Odgovor na zastupnicko pitanje, dostavija se

Cijenjeni/Cijenjena,

Zastupnik u Skupstini Kantona Sarajevo Hamed Aljovi¢ je na 49. Radnoj sjednici Skupitine
Kantona Sarajevo odrZanoj dana, 15.3.2022. godine u okviru tatke Dnevnog reda
»Poslani¢ka/zastupnicka pitanja, inicijative i odgovori“, a u skladu sa ¢&l. 213. Poslovnika Skupstine
Kantona Sarajevo postavila zastupni¢ko pitanje:

Dana 25.2.2022. godine, na e-mail osnovnih skola iz Ministarstva za odgoj i obrazovanje stigla je
Odluka broj : 02-04-5574-24/22 od 24.2.2022.godine i informacija broj: 11-05/02-34-2704-9/22
0d 25.2.2022. godine, a vezano za Odluku o izmjeni Pedagoskih standarda i normativa za osnovnu
Skolu (broj : 30/18) iz nastavnog predmeta Kultura Zivijenja. U informaciji se nalazi i obrazloZenje
Odluke, a kao jedan od razloga jeste instrukcija Ministarstva iz Skolske 2018/20109. godine. Ne
navodi se broj te instrukcije zato $to takva nikada nije stigla na skole. Pomenuta instrukcija je
zapravo odgovor na upit jedne clanice aktiva, adresiran li¢no na njeno ime, koju je direktorica
Jjedne skole proslijedila ostalim direktorima §kola i Sindikatu. Dakle, da li odgovor na upit moze da
se smatra instrukcijom koju ministrica navodi u zvanicnoj informaciji upuéenoj skolama? Da li
odgovor na upit moZe biti iznad Zakona i Pedagoskih standarda i normativa za osnovnu $kolu i
dozvoljava direktorima Skola da iste postuju?

Dalje se u informaciji navodi da je Ministarstvo izvrsilo analizu nastavnih sadrZaja ( Prosvjetno
pedagoski zavod KS), ali ne i kada je izvr§ena. Iz Zakona o osnovnom odgoju i obrazovanju broj:
23/17, ¢lan (2) Pedagoskim standardima i normativima utvrduju se materijalni, kadrovski i drugi
uvjeti prilikom izgradnje i opremanja Skolskog prostora, koji osigurava jednake uvjete za rad svih
Skola i ravnomjeran razvoj osnovnog odgoja i obrazovanja u odredenom periodu, a ¢lan (24) stav
16. Ministarstvo je obavezno da na kraju svake $kolske godine izvrsi analizu potreba za izmjenama
i dopunama nastavnog plana i programa. Iz svega navednog jasno je da navedena analiza nije
izvrSena u skladu sa Zakonom, veé je doslo do krsenja zakonskih odredbi ( Sfebruar 2022. godine
nije nikako kraj $kolske godine). Dalje postavija se pitanje da li su analizu bili ukljuceni nastavnici
iz struke i profesori sa fakulteta? Na osnovu kojih relevantnih Cinjenica i dokaza, potkrijepljenih
argumentima, je Ministarstvo zakljucilo da se sve prakticne vjezbe mogu izvoditi bez dijeljenja
ucenika u grupe? Da li je neko od uposlenika Ministarstva, koji je vjerovatno ucestvovao u analizi,
nastavnik kulture Zivijenja koji je realizovao ove sadrzaje u nastavi?

Na osnovu kojih analiza je Ministarstvo zakljucilo da se nastavni predmet Tehnicka kultura i
Informatika dijeli u grupe ili se samo zamjerka traZila za nastavni predmet Kultura Zivljenja?
Simtomaticno je i to da Ministarstvo pokreée proceduru za promjenom Pedagoskih standarda bas
u trenutku kad je Kantonalna uprava za inspekcijske poslove u veéini Skola zatekla nepravilnosti
vezane za primjenu Pedagoskih standarda za nastavni predmet Kultura Zivijenja, i te nepravilnosti
upravo su se odnosile na podjelu ucenika u grupe, bas ono §to je izbrisano navedenom Odlukom.
Nekoliko direktora osnovnih §kola ( a ocigledno i inicijatora za promjenu Pedagoskih standarda i
normativa za osnovnu Skolu ( 30/18) na snazi od jula 2018. godine, postavija se pitanje da li su
prethodne godine svi direktori postivali iste. Ocigledno je to sve tako prolazilo, a sada kada je
inspekcija utvrdila nepravilnosti trebalo je nekako zastititi odredeni broj direktora brisanjem
podjele u grupe na kulturi fivljenja iz Pedagoskih standarda. Zahtijevamo da se utvrdi ¢injenicno
stane i da se pozove na odgovornost direktori koji su 2018. godine nisu postivali zakonske propise
i da se isti sankcionisu u skladu sa Zakonom.

Zasto nas dovodite u situaciju da sami dolazimo do logi¢nog odgovora da se ovdje radi o osveti
prema nastavnicima kulture Zivljenja koji ¢e ostati bez norme, a ulenici bez osnovnog znanja o
kulturi, pravilnoj ishrani, stanovanju i odijevanju, tradiciji nasih naroda i narodnosti, bontonu?
ObrazloZenje: Nastavni predmet Kultura Zivljenja je oduvijek bio zastupljen u Skolama. Nekada u
(dva razreda peti i Sesti, a sada je predmet zastupljen samo u petom razredu, a uvijek se dijelio u
grupe. Molim ministricu da mi odgovori ko je traZio izmjenu pedagoskih standarda na Ciju
inicijativu? Nastavnici kulture Zivljenja nisu, éak ni znali da Ce se desiti izmjena na njihovu Stetu.
Nije ni Vijece roditelja. Radi transparentnosti i istine trebamo znati u Cijem je interesu bilo da se
nastavni predmet Kultura Zivljenja ne dijeli u grupe? Smatramo da je nastavnike trebalo informisati
prije promjene pedagoskih standarda jer se to njih najvise tice, kao i Vijece roditelja. Smatramo da
je nacin na koji se vrila izmjena nezakonit, netransparentan i nije u korist ucenika, nego se radilo
protiv njihovih interesa i u tajnosti. Ovim ¢inom ste pokazali koliko ne cijenite i ne uvaZavate
misljenje nastavnika, a $to nam ostavlja prostora da razmisljamo $ta nam sve moZete prirediti u
buducnosti.

Odgovor:

Ministarstvu za odgoj i obrazovanje Kantona Sarajevo &esto se dostavljaju prijave i rjeSenja
Kantonalne uprave za inspekcijske poslove Kantona Sarajevo o nepostivanju Zakona o osnovnom
odgoju i obrazovanju (,,SluZbene novine Kantona Sarajevo®, broj: 23/17, 33/17,30/10, 33/21 i 34/20),
kao i nepostivanje Pedagoskih standarda i normativa za osnovnu Skolu (,,Sluzbene novine Kantona
Sarajevo®, broj: 30/18), posebno, pri podjeli odjeljenja u grupe prilikom organizovanja nastavnog
procesa iz nastavnog predmeta Kultura Zivljenja, uoen je razli¢it pristup odredenih $kola.

Takoder, uo&eno je da poslije dostavljene saglasnosti za Godisnji program rada na pocetku
skolske godine, dolazi do odredenih izmjena bez saglasnosti Ministarstva za odgoj i obrazovanje.

Nadalje, Ministarstvo za odgoj i obrazovanje Kantona Sarajevo je izvrsilo analizu nastavnih
sadrzaja planiranih za realizaciju nastavnog predmeta Kultura Zivljenja, a koji se odnose na
realizaciju vjezbi koje podrazumijevaju ucesée uéenika u radu u grupama. Sve nastavne jedinice
koje su planirane nastavnim predmetom Kultura Zivljenja se mogu realizirati bez da se ucenici dijele
u grupe. Vjezbe koje su planirane su ve¢ usvojene u nizim razredima osnovne $kole i ne zahtijevaju
da ih udenici trebaju usvajati u manjim grupama (npr. Porodi¢no stablo, Izbor namjestaja, za moj
dom, Starine mog zavi¢aja, Narodne no$nje u Bosni i Hercegovini, Izrada piramide pravilne
ishrane, Ljep3a strana Zivota- hobi, zabava, zna¢aj odmor, sporta i rekreacije).

S tim u vezi, Vlada Kantona Sarajevo donijela je Odluku, broj: 02-04-5574-24/22 od
24.02.2022.godine, o izmjeni Odluke o pedagoskim standardima i opéim normativima za osnovni
odgoj i obrazovanje i normativima radnog prostora, nastavnih sredstava i ucila po predmetima za
osnovnu 3kolu (,,Sluzbene novine Kantona Sarajevo®, broj:30/18). Razlozi za dono3enje ovog akta
sadrzani su u ¢lanu 36. stav (9) Zakona o osnovnom odgoju i obrazovanju (,,Sluzbene novine 23/17,
33/17,30/19,34/20133/21), kojim je propisano da izuzetno u€enici od V-IX razreda u toku sedmice
mogu imati jedan ¢as vi$e redovne nastave u odnosu na broj ¢asova propisan u st. (6) i (7) ovog
¢lana i to samo kada se radi o predmetima koji su u skladu sa standardima i normativima za osnovnu
Skolu dijele u grupe. U poglavlju 4., tatka 4.1.13., Pedagoskih standarda i opéih normativa za
osnovni odgoj i obrazovanje i normativa radnog prostora, opreme, nastavnih sredstava i ucila po
predmetima za osnovnu $kolu (,,Sluzbene novine Kantona Sarajevo®, broj 30/18), definisano je da
se, prilikom organizovanja prakti¢nog rada i vjezbi, odjeljenje dijeli u dvije grupe osim ako broji
manje od 20 uéenika. U fusnoti ,.5 koja se odnosi na navedenu ta¢ku, navedeno je da se isto odnosi
na predmete : informatika, tehnic¢ka kultura i kultura Zivljenja.

S obzirom da je drugo polugodiste $kolske 2021/2022. godine u toku, te da neke osnovne
Skole nisu izvrSile podjelu odjeljenja u grupe na nastavnom predmetu Kultura Zivljenja zbog
prethodne instrukcije Ministarstva koja im je dostavljena u $kolskoj 2019/2020. godine u kojoj je
dato struno miSljenje da zbog navedenog nije neophodno dijeliti u¢enike u grupe prilikom
realizacije nastavnih sadrZaja predmeta Kultura Zivljenja, to bi podrazumijevalo, ako bi se u€enici
dijelili u grupe, to nalaze nova radna mjesta (9,19 nastavnih normi), odnosno broj ¢asova koji bi se
povecao za 196 i promjenu rasporeda u $kolama, a §to bi oteZalo odvijanje redovnog odgojno-
obrazovnog procesa. Vazno je napomenuti, da bi slu¢aju podjele u svim §kolama doslo do povecanja
broja nastavnih sati, te bi u€enici u V razredu u toku sedmice imali dva ¢asa redovne nastave u
odnosu na broj ¢asova koji je propisan u ¢&lanu 36.st. (6) i (7) Zakona o osnovnom odgoju i
obrazovanju (,,Sluzbene novine Kantona Sarajevo, br. 23/17, 33/17, 30/19, 34/20, i 33/21).

Shodno navedenim razlozima na prijedlog Ministarstva za odgoj i obrazovanje, te na osnovu
pozitivnih misljenja Ministarstva pravde i uprave Kantona Sarajevo, Ministarstva finansija
Kantona Sarajevo, Ureda za zakonodavstvo Kantona Sarajevo i Samostalnog sindikata osnovnog
obrazovanja FBiH, Vlada je donijela Odluku o izmjeni Odluke o pedagoskim standardima i opéim
normativima za osnovni 0dgoj i obrazovanje i normativima radnog prostora, nastavnih sredstava i
ucila po predmetima za osnovnu $kolu.

Imajuci u vidu naprijed navedeno, a uvaZavajué¢i Odluku o izmjeni Odluke o pedagoskim
standardima i opéim normativima za osnovni odgoj i obrazovanje i normativima radnog prostora,
nastavnih sredstava i u¢ila po predmetima za osnovnu $kolu Ministarstvo za odgoj i obrazovanje
Kantona Sarajevo je informisalo osnovne $kole koje su u $kolskoj 2021/22. godini veé izvrsile
podjelu odjeljenja u dvije grupe za nastavni predmet Kultura Zivljenja da nastavljaju sa tim vidom
realizacije odgojno-obrazovnog procesa, a u suprotnom da je potrebno kadrovsko planiranje za
novu 3kolsku godinu planirati u skladu sa navedenom Odlukom o izmjeni Odluke o pedagoskim
standardima i opfim normativima za osnovni odgoj i obrazovanje i normativima radnog prostora,
nastavnih sredstava i u¢ila po predmetima za osnovnu $kolu.

S postovanjem, MIN

Dostaviti: Nai
%
1. Naslovu; o
2. ala e >3\
flE<=2 333%el
Adresa: Reisa DZemaludina Caugevica 1,3 '::s
Tel: + 387 (0) 33 562-128 - 2;, 33

BOMGI F1C:15 1O SM6E
- Shesving. de.



emir.nalbantic
Text Box




